
MAIZ EGITEN DIREN GALDERAK (FAQ)

	Pertsonak ( fisikoak eta juridikoak) jardunean egon behar dira laguntza bat eskatu ahal izateko?

	
"Negozio turistiko berriak sortzeko ekintzailetzarako laguntza-lerrorako" (II. eranskina) laguntza eskatzen duten pertsonen (fisikoak edo juridikoak) turismo-negozio berriak 2026ko urtarrilaren 1etik 2026ko abenduaren 31 bitartean jarri beharko dira martxan, eta Euskadiko Turismo Enpresen eta Jardueren Erregistroan (REATE)* edo Jarduera Ekonomikoen Zergan (JEZ) alta emanda egon beharko dute, laguntza eskatzen duten jarduerari dagokion epigrafean.

* Ostatu-establezimenduak, bitartekaritza-enpresak, gaitutako turismo-gidariak eta autokarabanentzako harrera-eremu bereziak.

	
“Turismo-enpresen lehiakortasuna hobetzeko laguntzen lerrorako” laguntza eskatzen duten pertsonek (II. eranskina) laguntza eskatzen duten establezimenduan edo negozioan jarduera egiten egon beharko dute eskabidea aurkezteko unean, eta Euskadiko Turismo Enpresa eta Jardueren Erregistroan (REATE)* edo Jarduera Ekonomikoen gaineko Zergan (EJZ) alta emanda egon beharko dute, laguntza eskatzen duten jarduerari dagokion epigrafean, 2026ko urtarrilaren 1a baino lehen.

* Ostatu-establezimenduak, bitartekaritza-enpresak, gaitutako turismo-gidariak eta autokarabanentzako harrera-eremu bereziak.

	Eramateko janaria saltzen duen establezimendu bat, onuraduna izan daiteke?

	
Agian. Zerbitzu hori eskaintzen badu soilik, EZIN DA onuradun izan laguntza programari dagokionez ez dituelako “Sukaldaritza-enpresa” (jatetxeak, tabernak, kafetegiak eta tankera horretako establezimendu finkoak, publikoari oro har irekiak, tokian bertan kontsumitzeko edariak eta establezimendu berean prestatutako otorduak eskaintzen dituztenak modu ohikoan eta profesionalean) izateko baldintzak betetzen. Bestalde, zerbitzu horrez gain tokian bertan kontsumitzeko edariak eta tokian bertan kontsumitzeko eta prestatuko otorduak eskaintzen baditu, onuraduna IZAN DAITEKE. Ikus Agindu arautzaileko 3.3 oinarria.

	Tabernak onuradun izan daitezke? “Sukaldaritza-enpresa” kategorian sartzen dira?

	
BAI, jatetxe-enpresatzat hartzen dira, baldin eta publikoari oro har irekiak, establezimenduan bertan prestatutako eta bertan kontsumitzeko otorduak eta edariak eskaintzen badituzte modu ohikoan eta profesionalean.


	Otorduak saltzen dituen furgoneta bat, onuradun izan daiteke?

	
Ez, laguntza programari dagokionez ez dituelako “Sukaldaritza-enpresa” (jatetxeak, tabernak, kafetegiak eta tankera horretako establezimendu finkoak, publikoari oro har irekiak, tokian bertan kontsumitzeko otorduak eta edariak eskaintzen dituztenak modu ohikoan eta profesionalean) izateko baldintzak betetzen. Ikus Agindu arautzaileko 3.3 oinarria.


	Lehiakortasuna hobetzeko laguntzen lerroan (III. eranskina), espazioak eraberritzeko eta berregokitzeko obrak diruz lagun daitezke?

	
Ez, sukaldeak egokitzeko obrak baino ez dira diruz lagunduko, sukaldeak bezeroen aurrean zati batean edo osorik irekitzeko; halaber,  mugikortasun murriztua duten pertsonen irisgarritasuna erraztuko duten oztopo arkitektonikoak kentzeko egindako berrikuntzak ere lagunduko dira.


	Diruz lagundu al daiteke aire girotuaren instalazioa?

	
Klimatizazio-ekipoak (beroa/hotza) berritzeko edo hobetzeko jarduerak ez dira diruz lagunduko. Bai, ordea, berokuntza, klimatizazio, aireztapen eta ur bero sanitarioko instalazio termikoetan energia konbentzionalaren ordez berriztagarriak jartzea ((ikusi Aginduaren II. eranskinaren 2.3.1.a) atala)).


	Diruz lagundu al daiteke dauden argiztapen-sistemen ordez sistema efizienteagoak jartzea?

	
Instalazio elektrikoa berritzeko inbertsio baten barruan integratuta badago, soilik.


	Turismo-enpresa bati alokatutako lokal baten jabe den erakundeak eska al dezake laguntzarik aipatu lokal horrentzat? 


	
Ez, onuraduna turismo-jarduera garatzen duen enpresa da eta, ondorioz, errentaria da, kasu honetan, laguntza eska dezakeena. 

